
nantie dia kasie loe oewang en loe potong kakienja sampe koetoeng, abis soeroe itoe Saij gigit itoe kakie bawa dateng die sini, tentoe dia oedek dateng, die sinie, goewa baroe soeroe dia djadie Hoet, en orang Dewa Toewa nama Posat lantas pegie tjarie die mana pasar dia phielang banjak orang liat, kebetoellan itoe satoe arie ada Wakong, en Wakong liat dia phielang potong kakienja sampe poetoes, abis die samboeng lagie itoe kakie, en Wakong lantas tanja kata: die mana loe bladjar beginie bisa, njang phielang kata: loe maoe beladjar mangka loe tanja, Wakong kata: potong kakie kalo tiada sakit goewa maoe bladjar, njang phielang kata: kaloe sakit apanja die kata: bisa, en kaloe maoe beladjar mistie kasie goewa oewang 100 pasmat, en Wakong awa kepengen bisa dia lantas kloewarin oewang 100 pasmat kasie sama njang phielang lantas trima itoe oewang dia adjarin batjanja, en Wakong sendirie tjoba potong kakienja en betoel tiada sakit, itoe kakie taro die tana en lantas dateng Saij (Singa) gigit itoe kakie bawa terbang larie ke Saij Hong lepas itoe kakie die depan Dewa Toewa, en itoe njang phielang djoega terbang larie sama-sama Saij (Singa), en Wakong liat kaget kakienja die gigit sama Saij bawa terbang ke Saij Hong dengan njang phielang sama-sama taoe orang die Saij Hong, en dia lantas doedoek kreta apie sossoel naek die awan pegie die Saij Hong ketemoe Dewa Toewa, Dewa Toewa liat Wakong: soeka atie, Wakong lantas koewie die depan Dewa Toewa, berkata tetjoe minta ampoen, Dewa Toewa kata: kapan arie loe soempa kapan soeda dapet toeloengin loe poenja ma loe maoe dateng die sinie djadie Hoet, en sekarang loe soeda dapet loe poenja ma en apa sebab loe tiada maoe

